
Түйін: Ғылыми мақалада Еuphorbiaceae тұқымдасына жататын Жатаған сүттіген (Euphorbia humifusa 
Willd.) өсімдігінің құрамындағы химиялық қосылыстар мен олардың арнайы фармацевтикалық әсері 
бойынша ғылыми әдебиеттерге жүргізілген зерттеу жұмысының нәтижелері ұсынылған. 
Зерттеудің мақсаты: Жатаған сүттіген (Euphorbia humifusa Willd.) өсімдігі туралы ғылыми әде-
биеттерде жарияланған мәліметтерге шолу.
Зерттеу әдістері: Бұл зерттеу жұмысын дайындау барысында жүйелік, сипаттамалық және рет-
роспективті әдістер қолданылды.
Қорытынды.  Зерттеу нәтижесі өсімдік экстракты әртүрлі фитохимиялық қоспалардан көмірсу-
лар, ақуыздар мен аминқышқылдар, гликозидтер, флавоноидтар, сапониндерден тұратынын көр-
сетті. Бұл екіншілік метаболиттер көптеген биологиялық және терапевтік қасиеттерге ие, сон-
дықтан бұл өсімдік түрі дәрілік мақсатта кеңінен қолданылады деп күтілуде.
Түйінді сөздер: Euphorbia humifusa Willd., биологиялық активті компоненттер, өсімдік сүті, экстракт.

EUPHORBIA HUMIFUSA WILLD. ҚҰРАМЫНДАҒЫ ХИМИЯЛЫҚ КОМПОНЕНТТЕР 
ЖӘНЕ ОЛАРДЫҢ АРНАЙЫ ФАРМАЦЕВТИКАЛЫҚ ҚЫЗМЕТТЕРІ

ӘОЖ: 615.01:633.88

Г.М. ҒАНИ, К.С. ЖАКИПБЕКОВ, У.М. ДАТХАЕВ, М.З. АШИРОВ, Н.А. ЖАҚЫП, А.З. ҚҰСАЙЫНОВ
С.Ж. Асфендияров атындағы Қазақ Ұлттық медицина университеті

Г.М Ғани, К.С. Жакипбеков, У.М. Датхаев, М.З. Аширов, 
Н.А. Жақып, А.З. Кусаинов
Казахский Национальный медицинский университет имени 
С.Д.Асфендиярова

ХИМИЧЕСКИЕ КОМПОНЕНТЫ 
EUPHORBIA HUMIFUSA WILLD И 
ИХ СПЕЦИАЛЬНЫЕ ФАРМАЦЕВТИЧЕСКИЕ СВОЙСТВА

Аннотация: В научной статье представлены результаты прове-
денных в научной литературе исследований химических соеди-
нений молочая приземистого (Euphorbia humifusa Willd), принад-
лежащего к семейству Euphorbiaceae, и их специальных фар-
мацевтических свойств.
Цель исследования: Обзор опубликованных в научной лите-
ратуре данных о растении Euphorbia humifusa Willd.
Методы исследования: при подготовке исследования использова-
лись систематические, описательные и ретроспективные методы.
Заключение. Результаты исследования показали, что экстракт 
растения содержит различные фитохимические добавки как угле-
воды, белки и аминокислоты, гликозиды, флавоноиды, сапонины. 
Эти вторичные метаболиты обладают многими биологическими 
и терапевтическими свойствами, поэтому ожидается, что этот 
вид растений будет широко использоваться в лечебных целях.
Ключевые слова: Euphorbia humifusa Willd., биологически ак-
тивные компоненты, растительное молоко, экстракт.

G.M. Gani, K.S. Zhakipbekov, U.M. Datkha-
yev, M.Z. Ashirov, N.A. Zhakyp, A.Z.Kusainov
S.D. Asfendiyarov Kazakh National Medical University

«CHEMICAL COMPOUNDS OF EUPHORBIA 
HUMIFUSA WILLD. AND THEIR SPECIFIC 
PHARMACEUTICAL PROPERTIES»

Abstract: This scientific paper presents the results of research con-
ducted in the scientific literature on chemical compounds of Euphor-
bia humifusa Willd belonging to the family Euphorbiaceae and their 
special pharmaceutical properties.           
Study objective: To review the data published in the scientific liter-
ature about the plant Euphorbia humifusa Willd.
Research methods: Systematic, descriptive and retrospective meth-
ods were used in preparing the study.
Conclusion. The results showed that the plant extract contains var-
ious phytochemicals like carbohydrates, proteins and amino acids, 
glycosides, flavonoids, saponins. These secondary metabolites have 
many biological and therapeutic properties, so this plant species is 
expected to be widely used for medicinal purposes.
Keywords: Euphorbia humifusa Willd., biologically active compo-
nents, plant milk, extract.

Кіріспе. Сүттіген (лат. Euphorbia)-  Еuphorbiaceae тұқым-
дасының ең көп таралған туысы болып табылады. Де-
рек көздері бойынша 800-ден 2000-ға жуық түрлері бар 
деп көрсетіледі.  Біржылдық және көпжылдық шөптесін, 
бұталар түрінде  кездеседі. Бұл туысқа жататын өсімдік 
түрлері құрамында шырынды сүтінің болуымен ерекше-
ленеді. 
Euphorbia humifusa Willd. өсімдігінің негізгі өсу аймағы 
Кавказдан Азияның Батыс бөлігіне дейінгі аумақты қам-
тиды, Жерорта теңізі аумағында, Орталық Азияда, Еуро-
паның Батыс және орталығында кездеседі. Жатаған сүт-
тіген өсімдігі мақта алқаптарында, жартастарда, тау бөк-
терлерінде, жол бойында, өзен жағаларында, құмды ай-
мақтарда жақсы өседі [1]. Қазақстанда Оңтүстік Қазақс-
танда (Түркістан және Алматы облыстарында) кеңінен 
таралған. Өсімдіктің таралу аймағы Plants of the World 
Online мәліметтері бойынша 1- суретте көрсетілген.
Ботаникалық сипаттамасы. Жатаған сүттіген 
(Euphorbia humifusa Willd.) – біржылдық шөптесін өсім-
дік. Тамыры жіңішке, тік өседі. Сабақтары бірнешеу, тү-
бінен көп рет тармақталған, ұзындығы 5-30 см, түксіз не-
месе сирек түкті болып келеді. Жапырақтары қарама-
қарсы орналасқан, буын аралықтарынан 2-3 есе қысқа, 
эллипс сирек сопақ тәрізді, ұзындығы 5-10 мм. Гүлшо-
ғырлары сабақтарының тармақталу аймағына қарай са-
баққа жақын орналасқан. Тұқымдары сұрғылт, төртбұ-
рышты, қырлы, тегіс, ұзындығы 1,0-1,2 мм. Маусым-қыр-
күйек айларында гүлдейді, тұқымдары күзде пісіп жеті-
леді.
Этномедицинада қолданылуы. Жатаған сүттіген 
(Euphorbia humifusa Willd.) өте құнды химиялық құрамға 
ие, ал емдік мақсатта өсімдіктің тамырын, сүтті шыры-
нын және шөбін қолдану ұсынылады. Өсімдіктің емдік 
қасиеттерін құрамында фенолкарбон қышқылдары мен 

олардың келесідей туындыларының: кварцетин, галл 
қышқылы және галл қышқылының метил эфирінің бо-
луымен түсіндіруге болады. Жатаған сүттігенінің шыры-
нында алма қышқылы, тамырында шайыр, ал жапырақ-
тары мен гүлшоғырларында флавоноидтар кездеседі.
Қытай дәстүрлі медицинасында E. humifusa бірнеше 
мыңжылдықтар бойы гепатитті, бактериялық дизенте-
рияны емдеуде кеңінен қолданылып келеді.
Сонымен қатар, қытай медицинасында өсімдік шөбін ди-
зентерияда, қан кетуде, мұрыннан және жатырдан көп 
қан кету кезінде, эпилепсияны емдеуде, құрттарға қарсы 
және де абцесс жағдайында тағайындалады. Өсімдіктің 
сүтті шырыны сүйелдерді кетірсе, ал тамыры іш қатуды 
жою үшін қолданылады [2].
Корей дәстүрлі медицинасында E. humifusa диарея, ди-
зентерия, қант диабеті және демікпе сынды ауруларды 
емдеуде қолданылады [3].
Зерттеудің мақсаты: Жатаған сүттіген (Euphorbia 
humifusa Willd.) өсімдігі туралы ғылыми әдебиеттерде 
жарияланған мәліметтерге шолу.
Зерттеу әдістері: Бұл зерттеуді дайындау кезінде зерт-
теудің өзектілігін, мақсатын анықтауда жүйелік талдау 
әдісін, зерттелетін өсімдік пен химиялық компонентте-
рін сипаттау үшін сипаттамалық әдісті, осы кезге дейін-
гі жасалған тәжірибелік нәтижелерді қолдану үшін  рет-
роспективті әдіс қолданылды.
Зерттеу материалдары мен нәтижелері. Шолу жүргі-
зу үшін соңғы жиырма жылдағы ашық және қолжетім-
ді көздерден алынған шет елдік ғалымдардың PubMed, 
Sciencedirect сайттарында жарияланған ғылыми жария-
ланымдары пайдаланылды.
Зерттеу обьектісі болып табылатын Жатаған сүттіген 
(Euphorbia humifusa Willd.) өсімдік түрінің еліміздегі өсу 
аймағын нақтылау үшін ҚР БҒМ Ботаника және фитоинт-

Сурет 1 – Жатаған сүттіген (Euphorbia humifusa Willd.) - өсімдігінің таралу аймағы

родукция институтының гербарий қорында сақталған 
Жатаған сүттіген (Euphorbia humifusa Willd.) өсімдігі үл-
гілері қаралды.
Гербарий – бұл ботаникалық зерттеулер барысында 
өсімдіктің белгілі бір уақытта, өсімдіктің нақты бір жер-
де болуын растайтын ғылыми құжат. Өсімдіктің герба-
рий үлгілері ешқандай фотосуреттер мен мәліметтермен 
алмастырылмайтын құнды ақпарат болып табылады [4]. 
Гербарий үлгілерін қарау барысында өсімдіктің жиналған 
жері, жиналған уақыты, үлгілерді жинап анықтаған автор-
лар бойынша кесте құрастырылды (Кесте 1).
Фармацевтика дамуының қазіргі кезеңі дәстүрлі меди-
цинада кеңінен қолданылып келе жатқан дәрілік өсім-
діктердің құрамын қарқынды эксперименттік зерттеп жә-
не өсімдіктердің биологиялық компоненттерінің терапев-
тикалық потенциалы негізінде дәрі-дәрмектерді жасап 

фармацевтикалық өндіріс саласына қосуға бағытталып 
отыр.
Жатаған сүттіген шөбінің құрамында циклиттер (миоино-
зит), флавоноидтар (кварцетин, кварцетин мен кемпфе-
рол гликозидтері), кумариндер (умбеллиферон, скополе-
тин, аяцин), галл қышқылы мен метилгаллат және алма 
қышқылы мен пальмитин қышқылы бар.
Жатағанның сүтті шырыны – диуретикалық, ауырсыну-
ды басатын және қабынуға қарсы әсерге ие. Шырынның 
құрамында алкалоидтар, камедь, сапониндер, таниндер 
және зуфорбон бар. Өсімдік құрамындағы ферменттер 
лейкемия кезінде иммундық жүйені қолдауға көмектесе-
ді. Сонымен қатар, өсімдік шырыны антисептикалық жә-
не бактерияға қарсы қасиеттерге ие.
2019 жылы Индия ғалымдары Гомас Правин В., Паур 
Сунил әріптестерімен бірге E. humifusa өсімдігінің әртүр-

Кесте 1 - Жатаған сүттіген (Euphorbia humifusa Willd.) өсімдігінің гербарий қорында сақталған үлгілері

Жатаған сүттіген (Euphorbia humifusa Willd.) өсімдігінің 
жиналу аймақтары және жиналған жылы Жинаған ғалымдар

Верный маңы, 1891 ж. Килломан Ю.
Қаратал өзені бойы, 1928 ж. Шипчинский Н.В.
Лепсі уезі, қазіргі Сарқанд ауданы, жол бойынан, 1928 ж. Павлов Н.В.
Талдықорған қ., Қаратал өзені жағасы, 1928 ж. Смирнов В. И.
Ақтау, Қаратау тауы, 1946 ж. Поляков П.
Мерке ауданы, 1947 ж. Рубцов Н.И.
ШҚО, Зайсан ауданы, 1950 ж Поляков П.
Маңғышлақ, Батыс Қаратау, 1950 ж. Кисыков У. К.
Бетпақдала, Бұлақтау таулары, 1954 ж. Байтеноа М. С.
Жоңғар Алатауы, Шолақ тау сайы, 1955, 1971 ж. Голоскоков В. П.

Іле Алатауы, Бартоғай, 1975 ж. Байтенов М.С
Баймухамбетова Д.У.

Шарын шатқалының тасты жерінен, 1968 ж. Лушко О.У.

Кесте 2 – Euphorbia humifusa экстракттарының фитохимиялық скринингі

№ Көрсеткіштер Мұнай эфирі 
экстрактысы

Хлороформ 
экстрактысы

Метанол 
экстрактысы

1 Көмірсулар - - +
2 Ақуыз - - +
3 Аминқышқылдары - - +
4 Стероидтар + + -
5 Жүрек гликозидтері - - +
6 Антрахинон гликозидтері - - -
7 Сапонин гликозидтері - - +
8 Цианогенетикалық гликозидтер - - -
9 Кумариндер - - -
10 Алкалоидтар - + +
11 Флавоноидтар - + +
12 Таниндер - + +

+: бар құрамында -: жоқ құрамында

лі экстрагенттер қатысында алынған экстракттарына фи-
тохимиялық скриниг жасады. Зерттеу нәтижесі өсімдік 
экстракты әртүрлі фитохимиялық қоспалардан көмірсу-
лар, ақуыздар мен аминқышқылдар, гликозидтер, фла-
воноидтар, сапониндерден тұратынын көрсетті (Кесте 2). 
Бұл екіншілік метаболиттер көптеген биологиялық және 
терапевтік қасиеттерге ие, сондықтан бұл өсімдік түрі дә-
рілік мақсатта кеңінен қолданылады деп күтілуде.
Зерттелген үш экстрактының ішінде метанолдағы өсім-
дік экстрактысынан құрамында аралас биологиялық ак-
тивті заттар бар екендігін көруге болады [5].
Эксперименттік зерттеулер E. humifusa өсімдігі құрамын-
дағы компоненттерінің әртүрлі биологиялық белсенділік-
ке ие екендігін көрсетті.
Кореялық ғалымдары Сун Янг Шин, Чанг Гун Ким Кон-
кук университетіндегі әріптестерімен бірге E. humifusa 
өсімдігінің ісікке қарсы белсенділікке ие екендігін анық-
тады. Атап айтқанда, зерттеуде сүт безі қатерлі ісігіне 
қарсы белсенділігі анықталды. E. humifusa экстрактысы-
ның этилацетатты фракциясы 5 мкг/мл концентрацияда 
адамның сүт безі қатерлі ісігінің MDA-MB-231  линиясы-
на антиметастатикалық әсер көрсетті. Жүргізілген зерт-
теу  E. humifusa компоненттерінің әсер ету механизмі 
ММР-9 сүт безі ісігі жасушаларында мРНҚ-ның экспрес-
сиясын тежейтіндігін анықтауға мүмкіндік берді [6].
2012 жылы Жианбо Лин, Хайкинг Жао бастаған қытай-
лық ғалымдар  E. humifusa экстрактысы және бөлініп 
алынған қосылыс микробтарға қарсы күшті әсер көрсе-
тетінін және ісікке қарсы қасиеті бар екенін анықтады. 
Мұнай эфирі фракциясынан бөлініп алынған циклоарт-
23Е-ен-3β-25-диол және 24-метилен циклоартанон био-
логиялық активті байланыстары Staphyloccocus aureus, 
Escherichia coli және Canidia albicans микроорганизмде-
ріне қарсы күшті белсенділікке ие екендігін зерттеу нә-
тижелері көрсетті [7].
2016 жылы Қытайда жүргізілген зерттеулер нәтижесінде 
Шэньян фармацевтикалық университеті ғалымдары  E. 
humifusa өсімдігінен бес флавон, оның ішінде төрт фла-
воноид және бір пренилденген халкон (паратокарпин Е) 
бөліп алып, спектроскопиялық талдау арқылы химия-
лық құрылымын құрастырды. Бөлініп алынған парато-
карпин Е адамның сүт безі жолдарының инвазивті аде-
нокарцинома MCF-7 линия жасушаларына айтарлықтай 
цитоуыттылық көрсетті (IC50 19,6 μM шамада).

E. humifusa өсімдігі құрамындағы флавоноидтар қабыну-
ға қарсы белсенділікке ие. Бөлініп алынған флавоноид-
тар эпоксигидролазалардың ферментативті белсенділі-
гін тежейді [8].
Қазіргі таңда қабынуға қарсы жаңа әсерге ие тұмауға 
қарсы препараттарды әзірлеу өзекті болып тұр. Өйтке-
ні, вирустардың тез мутацияға ұшырауы дәрілердің әсе-
ріне төзімді штаммдардың пайда болуына алып келеді. 
Эксперименттік зерттеулер E. humifusa құрамында тұ-
мауға қарсы жаңа терапевтік әсерге ие химиялық ком-
поненттер бар екендігін көрсетті. 2016 жылы Кореяда 
респираторлық вирустарды зерттеу зертханасы ғалым-
дары аталған өсімдіктен бөлініп алынған 1,3,4,6-тет-
ра-O-галлоил-β-D-глюкопиранозид қосылысының A/
California/07/2009 (H1N1), A/Perth/16/2009 (H3N2) және 
B/Florida/04/2006 маусымдық тұмау штаммдарына қарсы 
кең спектрлі белсенділік көрсететінін дәлелдеді. Бұл зат-
тың әсер ету механизмі америкалық азық-түлік және дә-
рі-дәрмек басқармасы (FDA) мақұлдаған тұмауға қарсы 
препараттардың әсер ету механизмдерінен өзгеше бол-
ды. Тұмауға қарсы басқа препараттардан айырмашы-
лығы 1,3,4,6-тетра-O-галлоил-β-D-глюкопиранозид жаңа 
вирустардың жиналу процесінің бұзылуына әкеледі [9].
Сонымен қатар, E. humifusa құрамындағы химиялық ком-
поненттер зеңге қарсы әсерге ие екендігін көрсетті. Тәжі-
рибе барысында Trichophyton rubrum (тырнақтағы саңы-
рауқұлақ инфекцияларының ең көп таралған түрі) және 
T. mentagrophytes (адам микозының қоздырғышы) түрле-
рінің өсуін тежеді [10].
Қорытынды. Осылайша, елімізде кеңінен таралған Жа-
таған сүттіген (Euphorbia humifusa Willd.) өсімдігі туралы 
ғылыми әдебиеттерге шолу жасауға арналған зерттеу-
лер E. humifusa өсімдігінің кең спектрлі әсерге ие екен-
дігін нақтылай түсті. Атап айтсақ, өсімдік құрамындағы 
химиялық компоненттер ісікке, қабынуға қарсы белсен-
ділікке, тұмауға, зеңге және микробтарға қарсы әсер-
ге ие екендігін көрсетті. Осындай кең спектрлі белсен-
ділікке ие болғанына қарамастан, бұл өсімдік елімізде 
зерттелмеген. Осы орайда, Жатаған сүттіген (Euphorbia 
humifusa Willd.) шөбіне фитохимиялық зерттеу жүргі-
зіп, дәрілік құралдар жасау үшін сапалы өсімдік фарма-
цевтикалық субстанция алу арқылы отандық препарат-
тар өндірісіне өз үлесімізді қосу үшін зерттеу жұмыста-
ры жүргізілмек.

